
Zamonaviy musiqa fanlarini o’qitishga doir interfaol metodlar 

 

Ibodov O`ktam Rasulovich 

BuxDU, o`qituvchi. 

 

Musiqa o’qituvchisi qobiliyatlar psixologiyasini, bola va o’smir shaxsning 

tipologik hamda yosh xususiyatlarini, ijodiy xususiyatlarining rivojlanish 

qonuniyatlari va uning eng samarali amalga oshadigan sharoitlarini bilishi zarur. 

Maxsus sinf o’qituvchisi avvalo o’quvchilarga umumiy estetik tarbiya berish 

vazifalarini tushunib olishi lozim.   Bu   vazifalar   musiqa   cholg’usini   yaxshi   

chalishni o’rgatishdangina iborat   bo’lishi   kerak.   Bunda,   eng muhimi, bolaga 

musiqani sevishni o’rgatish va unda musiqa   mashg’ulotlariga   qiziqish   uyg’otish,   

cholg’u   asboblari yordamida   musiqiy   faoliyatga   ehtiyoj   hosil   qilish,   

shuningdek,   maktabni   bitirgandan keyin   ham   loaqal   o’z   dilxushligi   uchun   

musiqa   bilan   shug’ullanish   imkonini beradigan   bilim,   ko’nikma   va   

malakalarni   tarkib   toptirishdir. 

Musiqa darslari   juda   katta   tarbiyaviy   imkoniyatga   ega.    Shuning   uchun   

ularning tarbiyaviy   va   ta’lim   uzviy   birlikda   bir-birini   to’ldirgan   holda   

tushunish   lozim. Musiqa   tarbiyasi   mutaxassis    musiqachini   emas,   balki   

avvalo   ziyoli insonni tarbiyalashdir.O’quvchilar   bilan   olib   boriladigan   

tarbiyaviy   ishlar medaga   tegib   ketmasligi,   lekin o’quvchi   sezmaydigan    

yo’sinda   doimiy   ravishda   amalga   oshirilishi   kerak.   Pedagog o’quvchining   

nimalarga   qiziqishi,   nimalarni   o’qishi  va  yaxshi   ko’rishini,    uyidagi sharoiti   

va   oilasidagi   munosabatlarini   va kokazolarni   bilishi   lozim.   Mana   shularni 

bilib   olish maqsadida  o’tkaziladigan   suhbatlar   beixtiyor   boshlanishi   hamda   

qiziqarli tarzda borishi, shu suhbatlar   natijasida o’quvchi   aytayotgan   narsalarga   

o’qituvchi haqiqatdan  qiziqayotganini, suhbatlarni faqat  o’zining majburiyati   

sifatida o’tkazmayotganini   tushunib   yetishi   lozim. 

Har   qanday   pedagog   uchun   maxsus   qobiliyatlar   ham   zarurki,   ularsiz   

tegishli pedagogik    faoliyatni   amalga   oshirib   bo’lmaydi.Musiqa   o’qituvchisi   

uchun   esa, musiqiy   qobilitatlar  juda   muhimdir.   Bunday   qobiliyatlar   majmui   

ancha   keng   va murakkab   bo’ladi.Musiqiy-pedagogik   faoliyatning   xususiyati   

uning   tarkibiy   qismlari   qatorida   badiiy-obrazli   komponentning   mavjudligidan 

iborat   bo’lib,   bu   komponent   musiqa o’qituvchisi   faoliyatining   umumiy   

tarkibida   mustaqil   kategoriya   hisoblanadi.Musiqa o’qituvchisi uchun  ijodning   

ikki   turi   - og’zaki   tushuntirish   va musiqa asarini cholg’u  asbobida   ijro   etish    

muhim   ahamiyatga   egadir. 

Yakka   tartibda   mashg’ulot   olib   borish   sinfning   barcha   ishlari   har   xil   

uslub   janr va   shakllardagi    musiqa   asarlarini   o’rganishda   amalga   oshadi. 

O’qituvchi   o’z shogirdiga   asarlarning   xususiyatlarini   anglab   olishni,   asarda   

yashiringan mazmun va g’oyani   tushunishni,   musiqiy  tilning   mohiyatiga  kirib   

borishni, ishning   usul va yo’llarini   o’zlashtirishni   o’rgatishi   kerak. Bularning 

hammasi   musiqiy ijro etish ehtiyojini tarbiyalashga qaratilgan   bo’ladi. Mana shu 

oxirgi maqsadga erishish uchun o’qituvchining   o’zi   musiqani astoydil va behad 

sevishi, o’zidagi   ishtiyoqi   va tajribani   boshqalarga   berishiga   intilishi zarur.   

Lekin   u   buning   uchun   yetarli   darajada sezgir   bo’lishi   va   o’z sinfida bir 

necha marta o’rganilgan asar ustida har safar ishlashda o’quvchilar   bilan   

birgalikda   yangi   talqin   vujudga   kelgandek  his qilishi kerak.O’qituvchi 

o’rganilayotgan   asarlarni   o’quvchilarga   aniq   misollar   orqali tushuntirish va 

ko’rsatish uchun avvalo o’zi   keng  hamda har tomonlama   ma’lumotli   bo’lishi 

shart. 

Respublika  bastakorlarining   asarlari   ustida  ishlashda   o’quvchilarda   

o’rganilayotgan pyesalar   xarakterining   milliy   xususiyatlari   haqidagi   

tushunchani   shakllantirish muhimdir. O’quvchi   xalq   san’ati   an’analari deyarli   

barcha   bastakorlar   uchun   zamin sifatida   xizmat   qilishini   bilib   olishi   lozim. 

Chunonchi,   xalqning   fikr   o’ylari   va   orzuumidlarini   ifodalovchi,   yuksak 

badiiy boyliklar   namunasi bo’lgan xalq   musiqasiga tayanish   bastakorlar   

ijodining   asosi bo’lib xizmat qiladi.O’qituvchining   asosiy   vazifalaridan   biri- 

o’quvchilarda musiqa mashg’ulotlariga to’g’ri munosabatni, mehnatga   muhabbatni   

tarbiyalashdir.   U   o’quvchini   musiqani idrok   etish   bilan   birga,   o’z   ijrosida   

ana   shu   musiqani   to’g’ri   talqin eta   olishga o’rgatib   borishi   kerak. Bunda  

muallifning   matniga, muharrirning ko’rsatrnalariga, turli belgilarga   ehtiyotkorlik   

bilan   munosabatda   bo;lishni   tarbiyalash   zarur.   O’quvchi   faqat qisqa  muddatli   

ijodiy   topqirlik   va   yutuqlar   bilan   cheklanmay,   ijodiy muvaffaqiyatlarga   

erishish   yo’llarini   topishga   intilishi   zarur.Shu  jarayonda   ko’p   narsa   

o’qituvchining   har   bir   o’quvchiga   yakka   tartibda yondashuviga   bo’g’liqdir. 

U ishda   muvaffaqiyatga   erishish   uchun   o’quvchi   shaxsini yaxshi   bilishi, uni 

doimo kuzatishi, shuningdek, o’zining yosh musiqachiga munosabatini, uning   

mashg’ulot   paytidagi   hatti-harakatlarini   tahlil   qilishi   kerak.Har   bir   

o’uvchining fe’l - atvorida albatta ijobiy va salbiy hislatlar bo’ladi. O’qituvchining   

mahorati o’quvchining   yaxshi   xislatini   bilish   va   undagi   qolgan barcha   

sifatlarni   ana   shu   yaxshi   xislatga   yo’naltira   olishdir.  

Fortepiano   sinfidagi   o’quvchilarga   ta’lim va tarbiya berish   jarayoning   

asosi   turli musiqa   asarlari   ustida   ishlashdan   iborat   bo’lib,   ular   ana   shu  

jarayonda   har   xil janrlar   va   uslublar   bilan   tanishadilar,   asarlarning   musiqiy   

tilini   o’zlashtiradilar. Yirik   shakl  janrlari   har   bir   ijrochiga   muayyan   talablar   

qo’yadi. Lekin    har   qanday yirik   shaklga xos   umumiy    qiyinchiliklar   

mavjuddir. 

O’quvchilar sonatina adabiyoti(Mosart, Betxoven, Gaydn, Dyussek) 

materiallarini o’rganishdayoq   navbatdagi   venalik   mumtozlarining sonatalarini   

o’rganishga tayyorlanadilar.1 [1.32.29-34]O’quvchilarni   kamol   toptirishda   

Gaydn, Mosart, Betxoven    sonatalari allegrosi   ustida   ishlash   birinchi   o’ringa   

qo’yiladi. Ular   keng   musiqiy   fikrlashning shakllanishiga asos bo’ladi   va   bunday   

fikrlash   keyinchalik   sonata   shaklining   barcha qismlarini   ichro   etishda   

nihoyatda   zarurdir. Ta’limning   mazkur   qismida yirik   shaklli asarlardan   

variatsion sikllarni o’rganishga   eng   ko’p   o’rin beriladi. 

Sonatalar   allegrosini o’quvchilar oldiga   qo’yiladigan vazifalar   musiqa   

shakllarining strukturasini   va protsessual - dinamik  jihatlarini bilib   olishga   

qaratiladi.Odatda   sonatalarning   bosh   va  yordamchi   partiyalari   kontrastli   

bo’ladi,   yani ularda qahramonlik   mavzusi  lirik   mavzu   bilan   almashinadi, 

xitob-tantanavorlik mavzusi jo’shqin   hazil mavzusi   bilan   almashinadi   va 

hokazo. 

O’quvchilar   bir   onda   yangi   musiqiy   obrazga   qo’shilishlari   kerak,   

buning   uchun rang   baranglikni   egallashdan   tashqari,   o’z   apparatini   muayyan   

xarakterdagi jaranglashni   hosil   qilishga   moslashtirish ko’nikmasini   ham   

o’zlashtirish   zarur.Bu   ko’nikma   musiqiy   obrazning   mohiyatiga   chuqur   kirib 

borish   va   tagishli ijrochilik   xarakatlarini   o’rganish   orqali asta-sekin 

tarbiyalanadi.O’quvchilar sonatinalardagi pauzalarni doimo yaxshi   

bajaravermaydilar va ko’pincha ularni o’zlaricha sanab, su’atni tezlashtirib   

yuboradilar. Shuning   uchun   o’quvchiga   pauza   doimo   qandaydir   muayyan   

mavzu bilan to’ldirilishini: u  jaranglashning   kuchayishi yoki   pasayishidan   iborat 

bo’lishi mumkinligini, kutish   pauzasi, savol   pauzasi   va boshqa   pauzalar 

mavjudligini tushuntirish zarur.  

O’quvchi musiqiy fikrning   tugashini   anglatmaydigan,   balki, aksincha uni   

davom ettiradigan   pauzani tinglay   olishi   kerak.O’quvchi   bilan   sonatalarning 

uncha   murakkab   bo;lmagan   kontilena   qismlari ustida ishlashda   birinchi   galda 

ijroning   eng   muhim   shartlaridan biri   cho’zimi har xil tuzulishlarda ohang   

yo’lini   yagona   harakatda olib borishdir.   Mana   shunday   ohang nafasini   egallash   

o’quvchiga   ritmik   toxtashlar   yoki   pauzalar   vaqtida   ohangni har xil shtrixlar 

bilan   ajratishda   qisqa mptiv   figuralariga   bo’lishda   uning intonatsion 

 
1Донгаузер Е. В.Музыкальное образование в немецких народных школах (на примере федеральной земли 

Бавария) //Музыка в школе. 2003.- № 3. С.44– 50. 

rivojlanishining   yaxlit   yo’lini   saqlash imkonini   beradi.   Lekin   ohangni ifodali   

ijro etishni   uning faktura   doirasidan   ajralgan holda   tushunmaslik   lozim.   Bunda 

gap   akkord yoki   figuratsiya   fonining     xarakteri va strukturasi, epizodik 

joylashgan ovozlar, ohang va  jo’rlikning registrli   bog’lanishi   haqida   borayotir. 

        Musiqa inson  qalbida go’zal tuyg’ularni uyg’otadi, uni yaxshi amallarni 

bajarishga chorlaydi. Shu bilan birga, musiqa, ayniqsa, yoqimli ovoz, yuksak ta’sir 

kuchiga ega bo’lib, uni eshitish bilan inson ichki alamlardanxoli bo’ladi. Kishi har 

qanday qiyinchilikni, hatto ochlik, tashnalikni esidan chiqaradi. Musiqa og’ir 

mehnatdan keyin dam olishning yaxshi vositasidir.  

Musiqa madaniyatining ildizlari qadim davrlarda shakllangan xalq musiqa 

ijodida  borib taqaladi. Har bir xalqning uzoq asrlardan kelayotgan, ajdodlardan 

avlodlarga bebaho ma’naviy meros bo’lib qolayotgan kuy va qo’shiqlari bor. 

Kompozitor va bastakorlar o’zlari ijod qilayotgan kuylari, simfoniya va opera kabi 

asarlarida xalq musiqasiga tayanadilar. Bu janrlarda yaratilgan xalqchil musiqa 

asarlarining tinglovchiga badiiy-hissiy ta’sir kuchi ham yuqori bo’ladi. Musiqa 

inson ma’naviy boyligini shakllantirishdagi va uni tarbiyalashdagi ahamiyati 

inobatga olinib, har bir mamlakatda ushbu san’atni yosh avlodga o’rgatishga 

mo’ljallangan maxsus o’quv maskanlar ochilgan. Shuningdek, taniqli san’atkorlar 

ijrosida magnit tasmalari va CDga yozib olingan asarlar omma orasida targ’ib 

qilinadi. Musiqachilarning turli xil konsert zallari va radio-televideniye dasturlari 

orqali chiqishlari ham hozirda odatiy bo’lib qolgan. Bularning barchasi hozirgi 

musiqa madaniyatini tashkil qiladi.  

